
У сталічнай мастацкай 
галерэі "Універсітэт 
культуры" днямі адкрыўся 
ўнікальны выставачны 
праект "Гжэль — Мінск: 
вытокі творчасці і 
майстэрства" Гжэльскага 
дзяржаўнага ўніверсітэта 
і Беларускага дзяржаўнага 
ўніверсітэта культуры 
і мастацтваў.

З
накамітая на ўвесь свет гжэль 
прыехала ў Мінск адтуль, ад- 
куль і павінна была пры- 

ехаць, —  з самага свайго сэрца, 
з падмаскоўнай Гжэлі, а даклад- 
ней, з Гжэльскага дзяржаўнага 
ўніверсітэта, дзе рыхтуюць спе-

дагогі і студэнты абодвух універсі- 
тэтаў, мы рэалізавалі ўпершыню. 
Мы пазіцыяніруем нашы ўніверсі- 
тэты як пабрацімы, і, адпаведна, 
партнёрскія адносіны склаліся па- 
між факультэтам дэкаратыўна- 
прыкладнога мастацтва і дызайну 
Гжэльскага дзяржаўнага ўніверсі- 
тэта і факультэтам традыцыйнай 
беларускай культуры і сучасна- 
га мастацтва БДУКіМ. Ужо ажыц- 
цяўляецца праграма студэнцкай 
мабільнасці, нашы студэнты пра- 
ходзілі стажыроўку ў Гжэлі, дзве 
студэнткі Гжэльскага ўніверсітэ-

дзе цар Аляксей Міхайлавіч выдаў 
указ “во гжельской волостн для ап- 
текарскнх н алхнмнческнх сосудов 
прнслать глнны, которая годмтся 
к аптекарскмм сосудам” . 15 вазоў 
пкэльскай гліны было тады дастаў- 
лена ў Маскву. Яе якасць ацаніў на- 
ват вялікі рускі вучоны Міхаіл Лама- 
носаў, якому належаць наступныя 
ўзвышаныя словы: “ Едва лм есть 
земля самая чнстая н без прнме- 
шання где на свете, кою хнмнкм 
девственннцею называют, разве 
между глннамп для фарфору упот- 
ребляемымн, такова у нас гжель-

Галоўны рэдактар Вадзім Аляксандравіч Кнышаў

ўніверсітэта і нашага Беларуска- 
га дзяржаўнага ўніверсітэта куль- 
туры і мастацтваў. Гэтыя ўстановы 
вышэйшай адукацыі супрацоўніча- 
юць ужо на працягу некалькіх га- 
доў як непасрэдна ў творчай дзей- 
насці, так і ў навуковай сферы. Але 
менавіта двухбаковы выставачны 
праект, у якім прымаюць удзел пе-

ская... которой нмгде не вндал я 
белнзною превосходнее” .

Але ажно да сярэдзіны XVIII ста- 
годдзя ў Гжэлі рабілі звычайныя 
для таго часу ганчарныя вырабы. 
I толькі ў другой яго палове гэтую 
“чорную” кераміку паступова стала 
выцясняць маёліка —  збаны, куб- 
кі, талеркі, кваснікі, рукамыйнікі і 
іншыя прадметы побыту, аздобле- 
ныя арнаментальным і сюжэтным 
роспісам зялёнай, жоўтай, сіняй і 
фіялетава-карычневай фарбамі па 
белым фоне. А ў канцы XVIII ста-

цыялістаў у гэтым слаўным тра- 
дыцыйным промысле. Дырэктар 
мастацкай галерэі Павел Сапоць- 
ка не хавае сваёй радасці ад таго, 
што сумесны выставачны праект 
“Гжэль —  Мінск: вытокі творчасці і 
майстэрства” рэалізаваўся, хаця і 
прызнаецца, што ўзгаднялі-рыхта- 
валі яго з абодвух ба- 
коў —  расійскага і бе- 
ларускага —  на працягу 
ажно паўтара месяца.
“Наша галерэя існуе 
з 2002 года, —  рас- 
казвае Павел Міхай- 
лавіч, —  і за ўсе гады 
яе існавання ў ёй рэалі- 
зоўваліся розныя між- 
народныя выставачныя 
праекты —  і з Кітаем, і 
з Чэхіяй, і з Польшчай, 
і з Украінай, і з асобны- 
мі рэгіёнамі Расіі. Але 
гэты праект асаблівы, 
таму што, па-першае, 
сёння мы паказваем не 
проста нейкі мастацкі 
прадукт з замежнай краіны, а ме- 
навіта брэндавае мастацтва. Расія 
ў свеце пазнаецца па гжэлі гэтак 
жа, як, напрыклад, па матрошцы, 
балалайцы, рускай лазні і г.д. Па- 
другое, праз экспанаты, якія сёння 
выстаўлены ў галерэі, праяўляец- 
ца тая ўнікальная мастацкая адука- 
цыя, якую атрымліваюць студэнты 
Гжэльскага дзяржаўнага ўніверсі- 
тэта. I, па-трэцяе, тут вельмі важ- 
ны момант творчага супрацоўніц- 
тва Гжэльскага дзяржаўнага

та цяпер будуць стажыравацца ў 
нас —  дамоўленасць аб гэтым да- 
сягнута. Студэнты і выкладчыкі на- 
шага ўніверсітэта прымалі ўдзел у 
пленэрах, якія праводзіліся ў Гжэ- 
лі, у навукова-практычных кан- 
ферэнцыях па праблемах дэкара- 
тыўна-прыкладнога мастацтва. I 

гэтае супрацоўніц- 
тва, безумоўна, ідзе 
на карысць, бо абе- 
дзве нашы школы 
народнага дэкара- 
тыўна-прыкладно- 
га мастацтва вель- 
мі магутныя. Ёсць 
чаму павучыцца нам 
у гжэльцаў і ёсць 
чаму павучыцца ім 
у нас” .

Зробім невялікі 
экскурс у гісторыю. 
ІІІто ж такое гжэль? 
Дзе яе вытокі?Учым 
хараство?

Наогул, Гжэль —  
гэта назва акругі і 

пасёлка ў Раменскім раёне Мас- 
коўскай вобласці 
прыблізна за 50 кіла- 
метраў ад Масквы.
А паколькі тутэйшыя 
мясціны яшчэ з часоў 
сівой даўніны славілі- 
ся сваёй глінай і ме- 
навіта тут продкі сён- 
няшніх гжэльцаў сталі 
вырабляць дзівосныя 
гліняныя вырабы, то 
і сам гэты народны 
традыцыйны промы- 
сел сталі называць 
гжэллю.

Наконт этымалогіі 
слова “гжэль” існуюць 
розныя версіі. Хутчэй 
за ўсё, яно мае бал- 
тыйскае гіданімічнае паходжанне: 
ёсць рэкі Агжэлка, Гжаць, Кзелка. 
У пазамінулым стагоддзі ў сувязі з 
росквітам вытворчасці фарфора- 
вага, фаянсавага і глінянага гюсуду 
ў Гжэлі тутэйшыя людзі пачалі звяз- 
ваць назву Гжэль са словамі “жечь” , 
“обжнгать” , маўляў, “гжель” —  гэта 
тая ж “жгель” , толькі з перастаўле- 
нымі зычнымі.

Упершыню пра Гжэль стала вя- 
дома ў 1328 годзе з духоўнай гра- 
маты івана Каліты. Унікальныя ра- 
довішчы з мясцовых чырвоных, 
белых і шэрых глін і далі магчы- 
масць у тыя далёкія часы з’явіцца 
тут керамічнаму промыслу. 3 
сярэдзіны XVII стагоддзя здабыча 
гліны ў тутэйшых мясцінах набы- 
ла сапраўды шырокі размах. Вя- 
дома, напрыклад, што ў 1663 го-

годдзя на змену дарагой маёлі- 
цы прыйшоў больш просты ў вы- 
творчасці паўфаянс —  вырабы з 
белай гліны, пакрытыя бясколер- 
най празрыстай палівай і ўпрыго- 
жаныя, як правіла, сінім роспісам, 
Безумоўна, тут можна гавары- 

ць пра непасрэдны 
ўплыў знакамітага 
фарфору з галанд- 
скага горада Дэльф- 
та. Паўфаянсавая 
вытворчасць існа- 
вала ў Гжэлі на пра- 
цягу ўсяго XIX ста- 
годцзя, паралельна 
тут развівалася вы- 
творчасць тонкага 
фаянсу і фарфору. 
Гэта быў залаты век 
гжэльскай керамікі, 
гжэлі —  з яе непа- 
раўнанай квяцістас- 
цю, народнай трак- 
тоўкай скульптурных 
вобразаў.

А потым, са з’яўленнем буй- 
ных фарфоравых фабрык, гжэль- 
скі рэгіён страціў сваё значэнне. 
У пачатку XX стагоддзя мастац- 
тва гжэльскага промыслу прыйш- 
ло ў поўны заняпад. Яго адраджэн- 
не пачалося толькі ў другой чвэрці 
XX стагоддзя, калі ў маладой са- 
вецкай дзяржаве на самым высо- 
кім узроўні было прынята рашэнне 
вярнуць гжэльскаму рэгіёну былую 
славу і зноў зрабіць Гжэль цэнтрам 
вытворчасці фірменнага глінянага, 
фарфоравага і фаянсавага посуду. 
Вяртацца было да чаго —  натурал ь- 
на, да гжэльскай маёлікі XVIII ста- 
годцзя і да паўфаянсу XIX стагод- 
дзя —  адным словам, да класічнай 
гжэлі. Ужо ў 50-я гады зноў шыро- 
ка загаварылі пра гжэльскі кера- 
мічны цуд, 60— 70-я гады можна,

напэўна, назваць сярэбраным ве- 
кам гжэлі. А потым былі... перабу- 
дова, ліхія 90-я, якія нядобра па- 
жартавалі і з фарфоравага завода 
“Гжэль” , які залез у мільённыя даўгі 
і з якога пачалі масава звальняцца 
супрацоўнікі, і з самой гжэлі, якая 
зноў рызыкавала сысці ў нябыт.

Сёння Гжэльскі дзяржаўны ўні- 
версітэт, які пачаў сваю дзейнасць 
яшчэ ў 1899 годзе з рысавальна- 
га класа Строганаўскага імпера- 
тарскага вучылішча, фактычна, за- 
стаецца адзіным гарантам таго, 
што гжэль усё-такі выжыве ў ця- 
перашніх няпростых эканамічных 
умовах. Многія выкладчыкі ўні- 
версітэта працуюць майстрамі на 
фарфоравым заводзе “Гжэль”, у 
распараджэнні студэнтаў —  бага- 
тыя вытворчыя магутнасці —  печы, 
майстэрні, станкі, абсталяванне і 
інш., што дае магчымасць выраб- 
ляць прадукцыю на высокім тэхна- 
лагічным і мастацкім узроўні.

Дэкан факультэта дэкаратыў- 
на-прыкладнога мастацтва і ды- 
зайну заслужаны мастак Расійскай 
Федэрацыі Галіна Пятроўна Мас- 
коўская, якая ў складзе гжэльскай 
дэлегацыі прыехала ў беларус- 
кую сталіцу на адкрыццё выставы 
“Гжэль —  Мінск: вытокі творчасці 
і майстэрства” , з радасцю адзна- 
чае рост цікавасці да гжэлі ў мола- 
дзі. Балазе, ёй ёсць з чым параў- 
наць —  у Гжэльскім дзяржаўным 
універсітэце яна працуе больш як 
30 гадоў. I калі яшчэ 15— 20 гадоў

назад ва ўста- 
нове вучылі- 
ся студэнты 
пераважна з 
Падмаскоўя, 
то сёння, па 
словах Галі- 
ны Пятроў- 
ны, жаданне 
вучыцца ў Гжэлі выказваюць ма- 
ладыя людзі і з самой Масквы, і з 
Санкт-Пецярбурга, і з розных ін- 
шых рэгіёнаў Расіі. Разнастайнае 
паходжанне студэнтаў Гжэльскага 
ўніверсітэта, дарэчы, выразна пра- 
глядаецца і на выставе —  па маты- 
вах роспісаў на вырабленых студэ- 
нтамі прадметах.

“Безумоўна, мы вучым на- 
шых студэнтаў і ўласна народна- 
му гжэльскаму промыслу, і вы- 
сокаму мастацтву. Знаёмім іх з 
рознымі стылістыкамі, —  гаворыць 
Г.П.Маскоўская. —  Галоўнае —  мы 
вучым іх культуры мастацкай твор- 
часці і выканання, каб у іх бьіў густ

і разуменне стылю, Разуменне 
таго, што твор, выкананы ў адзінай 
стылістыцы, заўсёды будзе вый- 
граваць у эклектычнага мастацтва. 
Дзякуючы адзінай пазнавальнай 
стылістыцы і праславіўся кераміч- 
ны цуд пад назвай гжэль” .

Дарэчы, на выставу ў Мінск 
гжэльцы прывезлі не толькі кера- 
міку, але і творы жывапісу, графікі,

адметныя дызайнерскія рэчы —  
гэтым мастацкім кірункам у Гжэль- 
скім дзяржаўным універсітэце ву- 
чаць таксама дасканала.

I ўсё ж гжэль. Калі глядзіш н* 
гэтыя цудоўныя керамічныя тво- 
ры, просіцца на язык свая алітэрэ- 
цыя: гжэчнаягжэль... Гэтазначыць, 
далікатная, вытанчаная, датклі- 
вая ў сваёй прыгажосці і даскана- 

ласці. Дар- 
ма што мае 
н а р о д н ы я  
карані. А, 
можа быць, 
наадварот, 
якраз таму, 
што мае на- 
родныя ка- 
рані.

Гж э ч - 
ная гжэль 
не памрэ ні- 
колі.

У наву- 
к о в а - п а - 
п у л я р н ы м  
фільме пра
гжэльскую 

кераміку, які дэманструецца на вы- 
ставе “Гжэль —  Мінск: вытокі твор- 
часці і майстэрства” , ёсць сюжэт 
пра адну жанчыну, якая, маючы 
траіх дзяцей, у 41 год паступіла ў 
Гжэльскі дзяржаўны ўніверсітэт, 
каб авалодаць сакрэтамі народна- 
га гжэльскага промыслу.

Гжэчная гжэль...
Мікола ЧЭМЕР. 

діІеуііс)і@пд-рге55. Ьу

НА ЗДЫМКАХ: творы выклад- 
чыкаў і студэнтаў Гжэльскага 
дзяржаўнага ўніверсітэта.

Фота аўтара.

